
Abstrak

Makalah ini membincangkan konsep pembesar sama ada Muslim atau
non-Muslim menurut Islam yang dilihat dari sudut perakuan terhadap
pengaruh dan peranan mereka dalam sesebuah masyarakat atau
kumpulan. Perakuan tersebut adalah berdasarkan al-Qur’an, al-Hadith
dan pemikiran para ulama. la bertujuan memperlihatkan ketinggian status
sosial golongan pembesar dan kekuatan pengaruh mereka dalam
masyarakat atau kumpulan. Oleh kerana itu, dakwah kepada golongan
pembesar adalah sangat penting.

Kata kunci: konsep pembesar, dakwah, sasaran dakwah, pengaruh
kuasa, sumber al-Qur’an dan al-Hadith

The Concept of Leaders in Islam as Missionary Targets

Abstract

This article discusses about the concept of leaders either Muslim or non-
Muslim in Islamic perspective, looking at the acknowledgement of their
influence and roll in a society or group. This acknowledgement is based
on Al-Qur’an, al-Hadith and practices of Islamic scholars. It is aimed at
demonstrating the height of the speaker's social status and the strength of
their influence in the community or group. Therefore, the message to the
speaker is very important.

Keywords: the concept of leadership, Islamic missionary, missionary
targets, the influence of power, the Qur’anic and Hadith sources

Pendahuluan
Antara golongan sasar dakwah ialah golongan pembesar atau
dalam istilah al-Qur’an golongan mala’. Golongan pembesar

adalah sasaran dakwah yang perlu diberi perhatian tersendiri
kerana mereka mempunyai potensi dan pengaruh terhadap
kaumnya di dalam sesuatu masyarakat. Pada masa Nabi SAW? dan
pada peringkat permulaan dakwah di Nusantara, dakwah
berkembang dengan cepat kerana ia banyak didukung oleh
golongan ini.* Perkembangan Islam di Semenanjung Tanah
Melayu sendiri menjelaskan hakikat ini.> Ini dapat dilihat bahawa
Islam tersebar dan berkembang di Semenanjung Tanah Melayu
bermula di kalangan pembesar. Seterusnya Islam berkembang
dengan cepat dan mudah di kalangan orang awam.® Penerimaan
mereka terhadap dakwah memberi impak yang besar terhadap
kejayaan dakwah dan begitulah sebaliknya. Justeru, Nabi SAW
memberi perhatian serius kepada golongan ini. Pembesar dengan
status sosialnya yang tinggi dalam masyarakat dan tabiatnya yang
suka kepada kuasa dalam kumpulan serta sangat kuat
mempertahankannya perlu dilihat dari sudut pandangan Islam agar
situasi kedudukan mereka itu dapat dinilai dari perspektif Islam.

Pengertian Pembesar

Pembesar (mala’) menurut ahli bahasa secara umumnya, ialah
seorang yang berpengaruh dan menjadi rujukan orang ramai.’
Kebiasaannya ia merupakan seorang elit, ketua, pemimpin,
penguasa dan seumpamanya kepada sesuatu kelompok manusia
secara rasmi atau pun tidak rasmi. Antara ciri-ciri golongan

® Menurut al-Mubarakfiiri, golongan awal menerima dakwah Nabi SAW yang

digelar al-Sabiqun al-Awwalun, sebahagian besarnya adalah terdiri daripada
golongan pembesar (elit) Quraisy seperti Khadijah, Aba Bakr, ‘Uthman, ‘Abd
al-Rahman, al-Zubayr dan lain-lain. Lihat Safy al-Rahman al-Mubarakfuri, Al-
Rahiq al-Makhtim (Mansurah: Dar al-Wafa’, 1991), 88.
4 Ab. Aziz Mohd Zin, “Pendekatan Dakwah Di Malaysia Dalam Era Wawasan”
(Kertas Kerja Seminar Dakwah Dan Pembangunan Insan, Universiti Malaya, 4
— 6 Oktober 1996), 5.
Parameswara memeluk Islam dan memakai nama Sultan Muhammad Shah
sekitar tahun 1374M. Seterusnya baginda sultan menjadikan Melaka Daulah
Islamiah. Lihat Ra’uf Shalabi, Al-Islam fi Arkhabil al-Malayii (Kuwait: Dar al-
Qalam, 1983), 112.
Wan Husin Azmi dan Harun Din, Al-Da‘wah al-Islamiyyah fi Maliziya
Zuhiirihda wa Intisharuha (Kuala Lumpur: Percetakan Watan Sdn. Bhd., 1985),
15. Dusuki Haji Ahmad, Ikhtisar Perkembangan Islam (Kuala Lumpur: Dewan
Bahasa dan Pustaka, 1993), 514.
" Muhammad ibn Mukarram ibn ‘Ali ibn Ahmad ibn Manzir, Lisan al-‘Arab
(Beirut: Dar Sadir, 1994), 1:159.

pembesar menurut ahli bahasa ialah mulia,?® tinggi kedudukan
sosial, diharapkan daripada mereka dengan kebajikan dan
pandangan bernas,” memiliki kemampuan serta kekayaan,
memiliki kedudukan serta pangkat,'* dikagumi,”* menonjol,
dipandang hebat serta diharapkan dapat mencapai cita-cita,** dan
sebagai tempat rujuk.’* Manakala antara ciri-ciri golongan
pembesar menurut para ahli tafsir ialah mulia, hebat, bertolong
bantu®® dan dianggap dapat memenuhi realiti kehidupan.*’

Perakuan Islam terhadap Pengaruh dan Peranan Pembesar
Non-Muslim

Sebagaimana yang telah dinyatakan terdahulu, pembesar
merupakan golongan yang sangat berpengaruh dan memiliki
peranan-peranan sosial yang amat penting dalam masyarakat,
terutamanya peranan sebagai penggerak sosial dan pemimpin
dalam semua kelompok sama ada yang kecil mahu pun besar.
Justeru, Islam memperakui pengaruh serta peranan golongan
pembesar dalam setiap komuniti, sama ada komuniti hon-Muslim
dan lebih-lebih lagi dalam komuniti Muslim. Islam juga memberi
perhatian penting terhadap status kedudukan mereka tersebut.
Perakuan Islam terhadap pengaruh serta peranan golongan
pembesar dalam komuniti non-Muslim adalah seperti yang dapat

8 Ashraf Taha Abu al-Dahab, Mu am al-Islami al-Jawanib al-Diniyyah wa al-
Siyasiyyah wa al-Ijtima ‘iyyah wa al-Iqtisadiyyah (Kaherah: Dar al-Shurig,
2002), 582.

® Ahmad Abi Haqah, Mu jam al-Nafdis al-Kabir (Beirut: Dar al-Nafa’is, 2007),
1903.

10 Butrus al-Bustani, Qu¢r al-Muhit (Beirut: Maktabah Lubnan, 1869), 2080.

1 Majma* al-Lughah al-*Arabiyyah, Mu jam Alfaz al-Qur’an al-Karim (t.tp.: Al-
Hayah al-Misriyyah al-‘Ammah li al-Ta’lif wa al-Nashr, 1970), 2:649.

12 Al-Raghib al-Asfahani, Aba al-Qasim al-Husayn ibn al-Mufaddal ibn
Muhammad, Al-Mufradat fi Gharib al-Qur’an, ed. Muhammad Sayyid Kilani
(Tehran: al-Maktabah al-Murtadawayh, t.t.), 473.

3 Abi al-Qasim Mahmiid ibn ‘Umar al-Zamakhshari, Asas al-Balaghah. (Beirut:
Dar Sadir, 1992), 601.

1% Tbn Manzir, Lisan al-‘Arab, 1:159.

15 Isma“1l Haqqi Al-Bariisawi, Tafsir Riih al-Bayan (t.tp.: Dar al-Fikr, t.t.), 1:381.

16 Sayyid Mahmiid ibn ‘Abd Allah al-Husayni al-AlasT al-Baghdadi, Tafsir Rith
al-Ma ‘ani (Beirut: Dar Ihya’ al-Turath al-‘Arabi, t.t.), 2:164.

Y Muhammad Mutawalli al-Sha‘rawi, Tafsir al-Sha ‘rawi (Kaherah: Akhbar al-
Yawm Quta‘ al-Thaqafah, t.t.), 2:1056.

dilihat petunjuknya dalam al-Qur’an, al-Hadith dan pemikiran
ulama.

Perakuan al-Qur’an terhadap Pengaruh dan Peranan
Pembesar Non-Muslim

Mala’ (pembesar) merupakan lafaz Qur’ani, disebut di dalam al-
Qur’an sebanyak 29 kali'® di dalam 12 surah.'® Secara umumnya,
golongan pembesar yang disebut di dalam al-Qur’an adalah
pembesar non-Muslim dan berkait langsung dengan dakwah para
rasul a.s. kepada mereka. Namun, golongan pembesar dilihat
mengambil pendirian menolak bahkan menentang dakwah para
rasul a.s. kerana beberapa sebab tertentu.

Namun demikian, permulaan dakwah di peringkat Mekah dan
Nusantara memperlihatkan betapa pengaruh dan peranan golongan
pembesar adalah antara faktor utama yang menyebabkan dakwah
berkembang dengan cepat. Pengaruh golongan pembesar akan
dapat memudah dan mempercepatkan proses dakwah. Apabila
golongan pembesar menerima Islam, maka golongan awam akan
turut menerimanya. Ini kerana golongan awam, walaupun
lazimnya merupakan golongan yang paling mudah untuk
menerima dakwah, namun sering terhalang kerana mereka pada
kebiasaannya mengikut pendirian golongan pembesar sama ada
kerana ada kepentingan tertentu, terpedaya ataupun terpaksa.”

'8 perkataan al-mala’ yang tercatat di dalam al-Qur’an adalah seperti berikut:
Strah al-Baqgarah, (2):246, Al-A‘raf (7):60, 66, 75, 88, 90, 103, 109 dan 127,
Yanus (10):75, 83 dan 88, Hud (11):27, 38 dan 97, Yasuf (12):43, Al-
Mu’minin (23):24, 33 dan 46, Al-Shu ‘ara’ (26):34, Al-Naml (27):29, 32 dan
38, Al-Qasas (28):20, 32 dan 38, Al-Safat (37):8, Sad (38): 6, dan Al-Zukhruf
(43):46.

¥ Muhammad Fu‘ad ‘Abd al-Baqi, Al-Mu jam al-Mufahras li Alfaz al-Qur’an
al-Karim (Kaherah: Dar al-Hadith, 2001), 769.

2 Ab. Aziz Mohd Zin, “Pendekatan Dakwah Di Malaysia Dalam Era Wawasan,”

5.

2 <Abd al-Karim Zaydan, Usil al-Da ‘wah (Mansurah: Dar al-Wafa’ i al-Tiba‘ah
wa al-Nashr, 1991), 390-395. ‘Abd al-Wahhab ibn Lutfi al-Daylami, Ma ‘alim
al-Da‘wah fi Qasas al-Qur’an al-Karim (Jeddah: Dar al-Mujtama‘, 1986),
2:643-644.

Firman Allah SWT:
ke G55 1S 15 3000 a8 Lanins
Terjemahan: (Dengan yang demikian), maka Firaun
memperbodohkan kaumnya, lalu mereka mematuhinya;
sesungguhnya mereka itu adalah kaum yang fasik — derhaka.

Surah al-Zukhruf (43):54.
Firman Allah SWT:

3 65 Fs sk G ey Y5 0T s B T 1 e J6s
il Joks I i () 14 gy 145 de Oddn DA

e BT 25TV 195880 5l Iganatn)
Terjemahan: Dan orang-orang kafir berkata: “Kami tidak
akan beriman sama sekali kepada al-Qur’an ini dan tidak juga
kepada Kitab-Kitab agama yang terdahulu daripadanya.” Dan
sungguh (ngeri) kalau engkau melihat ketika orang-orang
yang zalim itu dibawa berdiri di hadapan Tuhan mereka
(untuk dihisab), masing-masing tuduh menuduh antara satu
dengan yang lain. Orang-orang yang tertindas berkata kepada
orang-orang yang sombong takbur (yang menjadi ketuanya):
“Kalaulah tidak karena kamu (menindas dan memperdayakan
kami), tentulah kami sudah menjadi orang yang beriman.”
Orang-orang yang sombong takbur itu menjawab kepada
orang-orang vyang tertindas: ‘“Kamikah yang telah
menghalang kamu daripada menerima hidayah petunjuk
sesudah ia datang kepada kamu? (Bukan kami yang
menghalang), Bahkan kamulah yang menyebabkan diri
sendiri menjadi orang-orang yang berdosa.” Dan berkata pula
orang-orang Yyang tertindas kepada orang-orang yang
sombong takbur itu: “Tidak! Bahkan (yang menghalang kami
daripada beriman ialah) perbuatan kamu memperdaya kami
malam dan siang, ketika kamu menyuruh kami berlaku kufur
kepada Allah dan mengadakan sekutu-sekutu bagi-Nya.”
Akhirnya masing-masing diam sambil memendamkan
perasaan sesal dan kecewa semasa mereka melihat azab; dan
Kami pasangkan belenggu-belenggu pada leher orang-orang
yang kafir itu. Mereka tidak dibalas melainkan dengan apa
yang mereka telah kerjakan.
Surah Saba’ (34):31-33.

Firman Allah SV\!T:

Sz 66 Ga85 sl wbT 6 s 106
Terjemahan: Dan mereka berkata lagi: “Wahai Tuhan kami,
sesungguhnya kami telah mematuhi kehendak ketua-ketua
dan orang-orang besar kami, lalu mereka menyesatkan kami
dari jalan yang benar. Wahai Tuhan kami, berilah mereka
azab sengsara dua kali ganda dan laknatkanlah mereka
dengan laknat yang sebesar-besarnya!”

Surah al-Ahzab (33):67-68.

Ayat-ayat di atas menerangkan tentang sebab penolakan dan
kekufuran orang awam terhadap dakwah para rasul a.s. adalah
kerana sentiasa menurut pendirian golongan pembesar yang
enggan menerima dakwah malah menentangnya. Ikutan orang
awam terhadap pendirian golongan pembesar ini adalah sama ada
kerana terpedaya atau terpaksa. Justeru, pada hari akhirat orang
awam menuntut agar golongan pembesar dibalas berganda
berbanding apa yang ditimpakan kepada mereka dan dilaknat atas
perbuatan mereka itu.?

Antara faktor orang awam sangat terpengaruh dengan
golongan pembesar ialah:®® Pertama, mereka sangat cepat
terpengaruh dengan apa yang mereka dengar sedangkan golongan
pembesarlah yang memiliki kemudahan media. Kedua, mereka
adalah golongan miskin, manakala golongan pembesar memiliki
segala benda yang boleh memancing mereka. Ketiga, mereka
adalah golongan yang hidup dalam ketakutan, sedang golongan
pembesar memiliki pelbagai kaedah untuk menakutkan mereka.
Keempat, mereka tidak memiliki kemampuan intelek untuk
menilai perkara-perkara syubhah yang dilontarkan golongan
pembesar terhadap dakwah dan diri para pendakwah.

Oleh kerana kebanyakan ayat-ayat al-Qur’an yang
menceritakan kisah pertembungan antara para rasul a.s. dengan
golongan sasar dakwah adalah menfokuskan kepada golongan
pembesar, maka Ibn ‘Atiyyah al-Gharnati, Abi Muhammad ‘Abd

%2 Al-Sha‘rawi, Tafsir al-Sha ‘rawi, 20:67-68. Abi al-Qasim Mahmiid ibn ‘Umar
ibn Muhammad al-Zamakhshari, Tafsir al-Kasshaf ‘An Haqaiq al-Tanzil wa
‘Uyiin al-Aqawil fi Wujith al-Ta’wil (Beirut: Dar al-Ma‘rifah, 2005), 866. Al-
Razi Muhammad Fakhr al-Din ibn Diya’ al-Din ‘Umar, Tafsir al-Fakr al-Razr
(Beirut: Dar al-Fikr, 2005), 9:205.

2 Bassam al-‘Amish, Figh al-Da ‘wah (Jordan: Dar al-Nafais, 2005), 63.

al-Haq (650-728), berpendapat bahawa pengutusan para rasul a.s.
seolah-olah khusus kepada golongan pembesar. Namun demikian
hakikatnya tidaklah begitu, pendapat beliau hanya menjelaskan
perakuan al-Qur’an terhadap nilai pengaruh golongan pembesar ke
atas golongan awam yang dapat difahami dalam konteks apabila
golongan pembesar beriman dengan para rasul a.s. dan mengikut
ajaran mereka, nescaya hilanglah sebahagian besar halangan yang
mengekang golongan awam dari mengetahui kebenaran dan
mengikutinya.**

Hakikatnya, dakwah adalah hak semua orang yang wajib
disampaikan tanpa ada diskriminasi sama ada kepada yang mulia
atau lemah, kaya atau miskin, tuan atau hamba, lelaki atau wanita,
kecil atau besar dan tanpa mengira perbezaan bangsa, bahasa,
warna kulit, darjat dan pangkat sebagaimana yang telah dilakukan
oleh Nabi SAW semenjak dari permulaan dakwah di peringkat
Mekah.?

Firman Allah SWT:

Ostlag ¥ 01 8T 2505 15,065 s 00 BN el T b
Terjemahan: Dan tiadalah Kami mengutusmu (wahai
Muhammad) melainkan untuk umat manusia seluruhnya,
sebagai Rasul pembawa berita gembira (kepada orang-orang
yang beriman), dan pemberi amaran (kepada orang-orang
yang ingkar); akan tetapi kebanyakan manusia tidak
mengetahui (hakikat itu).

Surah Saba’ (34):28.

Avyat di atas dengan jelas menegaskan bahawa Rasulullah
SAW diutuskan bagi menyampaikan ajaran Islam kepada sekalian
manusia tanpa ada pengecualian.?®

24 Abii Muhammad ‘Abd al-Haq Ibn ‘Atiyyah al-Gharnati, Al-Muharrar al-Wajiz
[i Tafsir al-Kitab al- ‘Aziz (Beirut: Dar al-Kitab al-‘lmiyyah, 1993), 5:58.

% Bagi al-Tayyib Barghiith, kunci kejayaan dakwah Nabi SAW khususnya
kepada bangsa Quraisy Mekah yang terdiri dari pelbagai kabilah yang sentiasa
bersaing antara satu sama lain ialah kejayaan baginda mengaplikasikan satu
bentuk dakwah yang menyeluruh tanpa ada pengecualian antara satu kabilah
dengan yang lain dan juga antara satu kelas sosial dengan yang lain. Lihat al-
Tayyib Barghiuth, Manhaj al-Nabi Salla Allah ‘Alayh wa Sallam fi Himdayah
al-Da ‘wah wa al-Muhafazah ‘ald Munjazatiha Khilal al-Fatrah al-Makkiyyah
(Dubai: Ma‘had al-*Alami li al-Fikr al-Islami, 1996), 293-295.

% Wahbah Al-Zuhayli, Al-Tafsir al-Munir ft al-‘Agidah wa al-Shari‘ah wa al-
Manhaj (Beirut: Dar al-Fikr al-Mu‘asir,1991), 21:179.

Firman Allah SWT:

ohasd Ul § ol wa S A S G sl wl g o
G FEARAN (A [PULST PRI AT g2 R VRSN
Terjemahan: Katakanlah (wahai Muhammad): “Wahai
sekalian manusia! Sesungguhnya aku adalah Pesuruh Allah
kepada kamu semuanya, (diutus oleh Allah) yang menguasai
kerajaan langit dan bumi, tiada Tuhan (yang berhak
disembah) melainkan Dia; Yang menghidupkan dan
mematikan. Oleh itu, berimanlah kamu kepada Allah dan
RasulNya, Nabi yang Ummi yang beriman kepada Allah dan
Kalimah-kalimahNya (Kitab-kitabNya); dan ikutilah dia,
supaya kamu beroleh hidayah pertunjuk.”

Surah al-A‘raf (7):158.

Ayat di atas antara lainnya, juga menerangkan bahawa Nabi
SAW diutuskan menyampaikan seruan Islam kepada sekalian
manusia.”’

Dari keterangan di atas dapat dirumuskan bahawa al-Qur’an
dengan jelas memperakui pengaruh dan peranan golongan
pembesar dalam kumpulan dan masyarakat mereka masing-masing
yang secara langsung menjelaskan kepentingan dakwah kepada
mereka.

Perakuan al-Hadith terhadap Pengaruh dan Peranan
Pembesar Non-Muslim

Perakuan terhadap pengaruh golongan pembesar seterusnya dapat
dilihat daripada beberapa Hadith Nabi SAW. Pertama, dalam
suasana dakwah dan penganutnya menghadapi tekanan hebat
daripada kaum Quraisy, Nabi SAW telah berdoa agar Allah SWT
memberi hidayat kepada salah seorang daripada dua orang yang
sangat berpengaruh pada ketika itu.® Sabda Nabi SAW dalam

2" Muhammad ‘AlT al-Sabani, Safivah al-Tafasi (Beirut: ‘Alam al-Kutub, 1986),
1:744.

2 ‘Imad al-Din Isma‘ll ibn Umar ibn Kathir al-Dimashqi, Al-Bidayah wa al-
Nihayah, tahq. Ahmad ‘Abd al-Wahhab Fatih (Kaherah: Dar al-Hadith, 1994),
3:81.

124



Jurnal Usuluddin (Julai — Disember 2013) 38:117-145

Hadith yang diriwayatkan oleh al-Tirmidhi Abi ‘Isa Muhammad
ibn “Tsa ibn Saurah.”®
som ol plia o e Lt ) el cpde ol e el ol
o 4l Lm.@.«}i Oy 1 JB (ol o
Terjemahan: Ya Allah muliakanlah agama Islam dengan
salah seorang daripada dua orang lelaki ini yang paling kamu
sayangi iaitu Aba Jahl ibn Hisham atau ‘Umar ibn al-Khattab.
Ternyata bahawa ‘Umarlah yang lebih dikasihi.

Hadith di atas menerangkan tentang harapan Nabi SAW
dengan berdoa kepada Allah SWT agar dakwah dikuatkan dengan
dukungan dan pembelaan golongan berpengaruh, terutamanya
yang memiliki pengaruh pada status kedudukan dan percakapan
serta memiliki keberanian. Menurut Rafiq al-‘Azam, lantaran
itulah Nabi SAW menyebut di dalam doanya nama dua individu
iaitu ‘Umar ibn al-Khattab dan Abd Jahl ibn Hisham kerana pada
ketika itu mereka berdua adalah antara yang diketahui tergolong
dalam golongan tersebut®** Ini membuktikan bahawa Islam
memperakui pengaruh dan peranan golongan pembesar dalam
masyarakat terutamanya dalam konteks penyebaran dakwah.

Kedua, berkata benar di hadapan pembesar (pemerintah) yang
zalim menjadi jihad yang paling afdal sebagaimana sabda Nabi
SAW dalam hadith riwayat al-Tirmidhi:*!

S Olabe e Jue 1S sleh Jael a0
Terjemahan: Jihad yang paling afdal adalah dengan berkata
benar di hadapan pemerintah yang zalim.

Menurut al-Khattabi Muhammad ibn ‘Abd al-Karim (1882-
1963), hadith di atas menjelaskan bahawa berkata benar dengan

maksud menegakkan amar makruf dan nahi mungkar di hadapan
pembesar (pemerintah) yang zalim adalah merupakan jihad yang

» Abi ‘Isa Muhammad ibn ‘Tsa ibn Saurah al-Tirmidhi , Al-Jami* al-Sahth
Sunan al-Tirmidhi, ed. Tbrahim ‘Atwah ‘Iwad (Beirut: Dar Thya’ al-Turath al-
‘Arabi, t.t.), 5:617, (Kitab al-Managqib, no. hadith 3681).

% Rafiq Al-‘Azam, Kitab Ashhar Mashahir al-Islam (Beirut: Dar al-Ra’id al-
‘Arabi,1983), 2:18.

31 Al-Tirmidhi, Muslim (Kitab al-Fitan, no. hadith 2174). Disahihkan oleh al-
Albani dalam Silsilah al-4hadith al-Sahihah, no. hadith 491. Lihat al-Albani
Muhammad Nasir al-Din, Silsilah al-4hadith al-Sahihah (Damsyik: al-
Maktabah al-Islami, 1979), 1:262.

paling afdal, ini kerana apabila seseorang sedang berjihad di
medan perang, ia berada dalam dua kemungkinan iaitu menang
ataupun kalah. Namun Kketika berhadapan dengan pembesar
(pemerintah) yang zalim, pastinya seseorang yang berkata benar
itu tidak akan menang (secara fizikal dan penilaian duniawi)
kerana pembesar (pemerintah) itu sedang berkuasa penuh.®

Ketiga, amalan Nabi SAW itu sendiri. Baginda berdakwah
kepada golongan pembesar seawal baginda diperintah agar
berdakwah sama ada pada peringkat dakwah secara rahsia
mahupun pada peringkat dakwah secara terang-terangan pada era
Mekah sehinggalah permulaan dakwah internasional pada era
Madinah. Amalan Nabi SAW ini adalah berasaskan kepada nilai
pengaruh dan kuasa golongan pembesar terhadap orang awam.
Justeru itu, Rasulullah SAW telah memulakan dakwah kepada
mereka secara langsung. Di dalam surat kepada Heragl, Nabi
SAW ada menyebut:

V) AL e e g 0
Terjemahan: Jika kamu (Heragl) tidak mahu menerima Islam,

maka kamu akan memikul dosa-dosa kaum kamu.

Selain itu, Nabi SAW juga mengungkapkan ungkapan:
Terjemahan: Islamlan kamu nescaya Allah SWT akan
menggandakan pahala kamu.

Dapat difahami daripada kedua-dua ungkapan Nabi SAW
tersebut, bahawa Islam memperakui pengaruh golongan pembesar
ke atas golongan awam. Tindak tanduk mereka menjadi ikutan
kepada golongan awam. Keengganan mereka menerima Islam
sudah dianggap menghalang orang awam daripada menerima
Islam, justeru mereka akan berdosa dan begitulah sebaliknya jika
menerima Islam mereka akan diberi ganjaran dua kali ganda
kerana mengambil kira ikutan orang awam terhadap mereka.

Dari keterangan di atas dapat disimpulkan bahawa al-Hadith
dengan terang dan jelas memperakui pengaruh dan peranan
golongan pembesar dalam kumpulan dan masyarakat mereka

%2 Abi al-‘Alda Muhammad ‘Abd al-Rahman al-Mubarakfuri, Tulfah al-Ahwadht
Sharh Sahih al-Tirmidht (Kaherah: Matba‘ah al-Fujalah al-Jadidah, t.t.), 6:396.

masing-masing. Perakuan tersebut secara langsung menjelaskan
kepentingan dakwah kepada mereka.

Perakuan Pemikiran Ulama terhadap Pengaruh dan Peranan
Pembesar Non-Muslim
Perakuan tentang pengaruh dan peranan golongan pembesar juga
dapat difahami dari aspek pemikiran para ulama. Antaranya,
penyusunan hierarki golongan sasar (mad %) oleh para ulama di
dalam tulisan-tulisan mereka seperti ‘Abd al-Halim Mahmud yang
telah meletakkan golongan pembesar pada hierarki paling atas
antara enam golongan mad ‘u ketika membicarakan tentang ciri-
ciri khusus setiap golongan tersebut. Enam golongan tersebut ialah
al-mala’ (pembesar), al-munafiqun, al-mu ‘anidun, al-naf“iyyun,
al- ‘usah dan ‘ammah al-nas.* Begitu juga dengan ‘Abd al-Karim
Zaydan, beliau meletakkan golongan pembesar pada hierarki
teratas daripada empat kategori golongan mad @ yang
dinyatakannya. Empat kategori golongan tersebut ialah al-mala’
(pembesar), jumhiir al-nas, al-munafiqun dan al- ‘usah.®

Perakuan tentang pengaruh dan peranan golongan pembesar
juga dapat difahami dalam pemikiran al-Nursi. Dalam usaha
memikirkan keperluan dibentuk pakatan dengan Kristian
berasaskan situasi getir serangan atheis dan materialistik yang
menggugat kemanusiaan dan semakin kuat dari masa ke semasa,
beliau melihat para agamawan (pembesar agama) Kristian adalah
golongan yang perlu diberi keutamaan untuk berdialog.*

Tindakan para ulama meletakkan golongan pembesar pada
kedudukan teratas dalam hierarki golongan sasar dakwah dan
memberi keutamaan berdailog dengan para agamawan (pembesar
agama) Kristian adalah gambaran pemikiran mereka yang jelas
memperakui dan mengiktiraf pengaruh dan peranan golongan
pembesar dalam kumpulan dan masyarakat mereka masing-
masing. Secara langsung perakuan dan pengiktirafan tersebut
membuktikan kepentingan dakwah kepada golongan pembesar.

3 <AlT ‘Abd al-Halim Mahmid, Figh al-Da ‘wah ila Allah (Mansurah: Dar al-
Wafa’ li al-Tiba‘ah wa al-Nashr, 1993), 2:964.

34 Zaydan, Usil al-Da ‘wah, 379.

% Badr* al-Zaman Sa‘id al-Narsi, Al-Lam‘as, terj. Ihsan Qasim al-Salihi
(Istanbul: Matba‘ah Suzlar, 1999), 229.

Perakuan Islam terhadap Pengaruh dan Peranan Pembesar
Muslim

Jika Islam memperakui pengaruh dan peranan sosial golongan
pembesar non-Muslim terhadap masyarakat mereka khususnya
terhadap golongan awam, maka begitu jugalah perakuan dan
pengiktirafan Islam tentang pengaruh dan peranan sosial golongan
pembesar Muslim. Bahkan Islam meletakkan aspek pembesar
dalam masyarakat Islam di tempat yang sangat penting. Ini
berdasarkan sumber al-Qur’an, al-Hadith dan pemikiran ulama.

Perakuan al-Qur’an terhadap Pengaruh dan Peranan
Pembesar Muslim

Antara justifikasi pembesar dalam masyarakat Islam berada di
tempat yang sangat penting menurut al-Qur’an ialah:

Pertama, tugas asal manusia dihidupkan adalah untuk
menjadi  khalifah®® bumi ini yang menuntut manusia agar
mentadbir pembangunan bumi ini dengan suatu acuan Allah
SWT.¥

Firman Allah SWT:

o 6 Be 0 i e ) S0l 5 06 s

% Jawatan khalifah dapatlah dibahagikan kepada dua iaitu; i) Khalifah yang
khusus. ii) Khalifah yang umum. Khalifah yang umum ialah sifat khalifah
yang ada pada setiap manusia seperti yang dijelaskan oleh Allah SWT di
dalam surah al-An‘am ayat 165 yang bermaksud; ‘“Dialah Allah yang
menjadikan kamu khalifah-khalifah di muka bumi.” Khalifah yang khusus pula
ialah perlantikan Allah SWT dari kalangan hamba-hambaNya yang telah
benar-benar dibentuk dengan segala sifat Jalal dan Jamal Allah SWT dalam
peringkatnya yang sempurna sebagai format yang menjadi contoh dan
tauladan, panduan dan ikutan yang jelas dan praktis kepada manusia yang telah
disediakan kebolehan untuk menjadi khalifah bagi memimpin manusia ke jalan
Allah SWT. Khalifah sahaja bermaksud pengganti kepada Nabi Muhammad
SAW dan juga gelaran ketua agama dan raja di negara Islam. Manakala
perkataan “khalifah Allah” yang dimaksudkan dalam konteks ini ialah setiap
insan yang diamanahkan atau dipertanggungjawabkan oleh Allah SWT untuk
mengurus dan mentadbir dunia ini mengikut syariat Allah SWT. Lihat Mohd
Yasin, Empat Konsepsi Asas Dalam Islam (t.tp.: Al-Rahmaniyyah, 1983), 50.

3" Ab. Aziz Mohd Zin, Psikologi Dakwah (Kuala Lumpur: Jabatan Kemajuan
Islam Malaysia (JAKIM), 1999), 118.

Terjemahan: Dan (ingatlah) ketika Tuhanmu berfirman
kepada malaikat: “Sesungguhnya Aku hendak menjadikan
seorang khalifah di bumi.” Mereka bertanya (tentang hikmah
ketetapan Tuhan itu dengan berkata): “adakah Engkau (Ya
Tuhan kami) hendak menjadikan di bumi itu orang yang akan
membuat bencana dan menumpahkan darah (berbunuh-
bunuhan), padahal kami senantiasa bertashih dengan
memujiMu dan mensucikanMu?” Tuhan berfirman:
“Sesungguhnya Aku mengetahui apa yang kamu tidak
mengetahuinya.”
Surah al-Bagarah (2):30.
Ayat tersebut menerangkan tentang tugas manusia di bumi
ini, iaitu sebagai khalifah Allah SWT. Perkataan ‘“khalifah Allah
SWT” di dalam ayat di atas menurut Ibn Khaldin al-Hadrami
‘Abd al-Rahman ibn Muhammad (1332-1406) ialah setiap insan
yang diamanahkan atau dipertanggungjawabkan oleh Allah SWT
untuk mengurus dan mentadbir dunia ini mengikut syariat Allah
SWT.®
Kedua, arahan Allah SWT agar melantik ketua. Arahan
melantik seorang ketua adalah sebagai lambang tuntutan hidup
yang berperaturan. Fitrah manusia itu sendiri menentukan
perlunya kepada ketua.* Arahan melantik ketua adalah
merangkumi semua komuniti, institusi dan organisasi sama ada
besar atau kecil. Ini kerana fungsi ketua adalah sama, iaitu adanya
konsep amanah dan tanggungjawab dari pihak yang memimpin
untuk melaksanakan suatu dasar yang telah ditetapkan dan konsep
ketaatan dari pihak yang dipimpin jika dasar tersebut
dilaksanakan. Ini berdasarkan firman Allah SWT:

% <Abd al-Rahman ibn Muhammad Ibn Khaldin al-Hadrami, Al-Mugaddimah
(Beirut: Dar al-Kitab al-Lubnani, 1982), 339.

% Irwan Mohd Subri, “Konsep Kepimpinan Dalam Pengurusan Islam,” dalam
Muhammad Yusuf Khalid et al. (eds.), Isu Dakwah dan Kemanusiaan dalam
Era Globalisasi (t.tp., Fakulti Dakwah Dan Pengurusan Islam, Kolej Universiti
Islam Malaysia, 2002), 29.

Terjemahan:  Sesungguhnya  Allah  menyuruh  kamu
menyerahkan segala jenis amanat kepada ahlinya (yang
berhak menerimanya), dan apabila kamu menjalankan hukum
di antara manusia (Allah menyuruh) kamu menghukum
dengan adil. Sesungguhnya Allah memberi pengajaran yang
sebaik-baiknya kepadamu. Sesungguhnya Allah dengan
(suruhanNya) itu memberi pengajaran yang sebaik-baiknya
kepada kamu. Sesungguhnya Allah sentiasa Mendengar, lagi
sentiasa Melihat. Wahai orang-orang yang beriman, ta’atlah
kamu kepada Allah dan ta’atlah kamu kepada Rasulullah dan
kepada “Ulil-Amri” (orang-orang yang berkuasa) dari
kalangan kamu. Kemudian jika kamu berbantah-bantah
(berselisin) dalam sesuatu perkara, maka hendaklah kamu
mengembalikannya kepada (Kitab) Allah (Al-Qur’an) dan
(Sunnah) RasulNya — jika kamu benar beriman kepada Allah
dan hari akhirat. Yang demikian adalah lebih baik (bagi
kamu), dan lebih elok pula kesudahannya.

Surah al-Nisa’ (4):58-59.

Ayat-ayat di atas menerangkan tentang konsep
tanggungjawab golongan ketua dan juga golongan pengikut.
Seruan dalam ayat pertama (58) ditujukan kepada para ketua agar
mereka menunaikan amanah dan berlaku adil dalam pemerintahan.
Sedangkan seruan dalam ayat kedua (59) ditujukan kepada rakyat
yang mukmin, bahawa mereka wajib taat kepada ketua.

Ketiga, kedudukan serta tanggungjawab mereka sangat besar.
Justeru itu, Allah SWT menghubungkan ketaatan kepada-Nya dan
ketaatan kepada Rasul SAW bersama ketaatan kepada
pemimpin.*

0 Khalid ‘Al Muhammad Al-Anbari, Sistem Politik Islam Menurut al-Qur’an,
Sunah Dan Pendapat Ulama Salaf, ed. Mat Taib Pa et al. (Selangor: Telaga
Biru Sdn Bhd, 2008), 122-124.

Firman Allah SWT:

Terjemahan: Wahai orang-orang yang beriman, ta’atlah kamu
kepada Allah dan ta’atlah kamu kepada Rasulullah dan
kepada"Ulil-Amri"  (orang-orang Yyang berkuasa) dari
kalangan kamu. Kemudian jika kamu berbantah-bantah
(berselisin) dalam sesuatu perkara, maka hendaklah kamu
mengembalikannya kepada (Kitab) Allah (Al-Qur’an) dan
(Sunnah) RasulNya — jika kamu benar beriman kepada Allah
dan hari akhirat. Yang demikian adalah lebih baik (bagi
kamu), dan lebih elok pula kesudahannya.
Surah al-Nisa’ (4):59.
Ayat di atas menerangkan tentang hukum mentaati pemimpin
adalah wajib, sebagaimana wajibnya mentaati Allah SWT dan
Rasul-Nya. Ini menunjukkan betapa tinggi dan mulianya
kedudukan pembesar.

Perakuan al-Hadith terhadap Pengaruh dan Peranan
Pembesar Muslim
Antara justifikasi pembesar dalam masyarakat Islam berada di
tempat yang sangat penting menurut al-Hadith ialah:

Pertama, kuasa yang menjadi ciri khusus golongan pembesar
adalah suatu sangat penting. Ini berdasarkan Hadith Nabi SAW
yang diriwayatkan oleh ‘Umar ibn al-Khattab.*

OLAL g3 Y L ollaldl g5 1 0
Terjemahan: Sesungguhnya Allah SWT mencegah banyak
perkara dengan sebab kekuasaan berbanding dengan al-
Qur’an semata-mata.

Hadith di atas menerangkan tentang kepentingan kuasa yang
menjadi ciri khusus golongan pembesar. Menurut Aba al-Fida’

* Ahmad ibn ‘Ali Abu Bakr al-Khatib al-Baghdadi, Tarikh Baghdad (Beirut:
Dar al-Kutub al-‘Arabi, t.t.), 4:107. Ada pendapat mengatakan bahawa
ungkapan tersebut adalah kata-kata ‘Uthman ibn ‘Affan, khalifah yang ketiga.
Lihat al-Khatib Muhammad Nimr, Murshid al-Du ‘ah (Beirut: Dar al-Ma‘rifah,
1981), 61.

Isma‘il Ibn Kathir al-Dimashqg (1301-1373M), dengan kuasa
tersebut ramai orang tercegah dari melakukan perkara-perkara
terlarang berbanding jika hanya berserah kepada al-Qur’an
semata-mata.*? Kerana takutkan penguasa, ramai orang dapat
menahan diri dari melakukan perkara-perkara terlarang berbanding
takutkan al-Qur’an.”® Kuasa yang ada pada golongan pembesar
sangat penting untuk menegakkan agama dan merealisasikan
perhambaan kepada Allah SWT Tuhan semesta alam, menegakkan
keadilan dan memperbaiki keadaan manusia.**

Kedua, pemimpin dalam Islam mempunyai kedudukan yang
tinggi iaitu selepas Allah SAW dan Rasulullah SAW sebagaimana
sabda Nabi SAW dalam Hadith riwayat Muslim:*

kel 2Ny ety alSy A 1B Sl LB ienad)

.(..g_:»\.cj
Terjemahan: Agama itu adalah nasihat, kami berkata: kepada
siapakah? Nabi SAW berkata: kepada Allah, Kitab-Nya,
Rasul-Nya, para Pemimpin (Pembesar) Muslimin dan seluruh
Muslimin.

Hadith di atas antara lain menjelaskan tentang kedudukan
tinggi para pemimpin. Suruhan agar mematuhi mereka adalah
selepas kepatuhan kepada Allah SWT dan Rasul-Nya.

Ketiga, sunnah Nabi SAW mendirikan negara Islam
Madinah. Baginda SAW telah menjadi pemimpin tertinggi kaum
muslimin bahkan kepada seluruh umat manusia, sepertimana
baginda menjadi Nabi dan Pesuruh Allah SWT yang diutus kepada
mereka.”® Sejarah Islam telah mengungkapkan bagaimana sebaik
sahaja sekumpulan orang Islam berhijrah ke Madinah, dan
bersama-sama dengan penduduk tempatan, mereka telah

“2 Tbn Kathir, Tafsir al-Qur’an al-‘Azim (Beirut: Dar al-Ma‘rifah, 1987), 3:63.

* Majd al-Din AbT al-Sa‘adat al-Mubarak ibn Muhammad Ibn al-Athir al-Jazarf,
Al-Nihayah fi Gharib al-Hadith wa al-Athar (Beirut: Dar al-Kutub al-
‘llmiyyah, 1997), 5:179.

* Sa‘ld Hawwa, al-Islam, (t.tp.: Dar al-Salam, 1998), 331-332. Al-Anbari,
Sistem Politik Islam Menurut al-Qur’an, Sunah Dan Pendapat Ulama Salaf,
58-63.

5 < Alf “Abd al-Hamid Baltaji, Sharh Sahih Muslim (Beirut: Dar al-Khayr, 1993),
2:228. (Kitab al-Iman, no. hadith 55)

* yisuf al-Qardawi, Min Figh al-Daulah fi al-Islam (Kaherah: Dar al-Shuriiq,
1997), 16.

menubuhkan satu masyarakat, sistem politik dan sebuah negara
Islam akhirnya telah muncul dengan Nabi SAW sebagai pemimpin
tertinggi yang tidak dapat dipersoalkan lagi. Nabi SAW telah
sanggup menghadapi cabaran dan mengambil langkah-langkah
yang mencukupi untuk melindungi umatnya dan menggalakkan
kemajuan. Tindakan Nabi SAW ini merupakan tatacara yang
berterusan. *’

Keempat, arahan Allah SWT supaya dilantik ketua dari setiap
kumpulan masyarakat, sama ada yang paling besar mahu pun yang
paling kecil.®® Berkenaan dengan arahan melantik ketua bagi
sebuah Kkerajaan iaitu institusi masyarakat yang paling besar
selepas kewafatan Rasulullah SAW yang ketuanya dinamakan
khalifah®® atau al-Amir® dapat difahami daripada amalan para
sahabat dan tabiin yang telah dibuktikan oleh sejarah.

47 Muhammad ‘Abd. al-Ra’uf, Konsep Negara Islam (Kuala Lumpur: Yayasan
Dakwah Islamiah Malaysia (YADIM), 2002), 14.
8 Ahmad ibn ‘Abd al-Halim Ibn Taymiyyah, Al-Siyasah al-Shar ‘iyyah fi Islah
al-Ra T wa al-Ra ‘iyyah (t.tp.: Dar al-Ma‘rifah, t.t),1:138.

* Khalifah ertinya dari sudut bahasa ialah “seseorang yang menggantikan tempat
orang yang sebelumnya.” Lihat ‘Ali Husni al-Kharbatali, Al-Islam wa al-
Khilafah (Beirut: Dar Bayriit, 1969), 29. Manakala pada istilah syarak ialah
“ketua negara bagi sesebuah negara Islam.” Lihat al-Dasami Zafir, Nizam al-
Hukm fi al-Shar‘iah (Beirut: Dar al-Nafais, 1974), 1:119. Kebanyakan ulama
dan fugaha menghuraikan maksud atau pengertian khalifah ini dengan lebih
terperinci lagi. laitu, khalifah meliputi semua orang yang bertugas dan menjaga
urusan agama dan dunia. Ini adalah kerana jawatan khalifah itu adalah sebagai
pengganti kepimpinan Rasulullah SAW yang bertugas menegakkan agama dan
memelihara agama itu sebagai wakil Allah SWT. Lantaran itu seluruh umat
wajib mengikuti amalannya. 1bid. Al-Kharbatali menyatakan bahawa gelaran
khalifah ini samalah dengan pengertian imam atau sultan. Mereka adalah
sebagai penyambung tugas para rasul a.s., bertanggungjawab menegakkan
agama, melaksanakan hukum-hukum hudud dan memelihara syariatnya serta
menguruskan urusan dunia. Lihat al-Kharbutili, Al-Islam wa al-Khilafah, 29.
Bagi Sir Thomas Arnold pula, beliau menyebut bahawa khalifah itu sebagai
penguasa politik dan di dalam kekuasaannya terkumpul kekuasaan dunia dan
agama di mana tugasnya kepada agama ialah sebagai pelindung dan menjaga
syariatnya. Lihat Thomas Arnold, The Caliphate (London: Routledge and
Kegan Paul Ltd., 1967), 337.

Gelaran ini merupakan gelaran yang kedua yang diberikan kepada ketua
negara Islam selepas gelaran khalifah. Mengikut sejarah, orang pertama yang
dipanggil dengan gelaran ini ialah ‘Umar al-Khattab yang merupakan khalifah
kedua selepas Abt Bakar al-Siddiq. Lihat Muhammad Diya’ al-Din al-Rayyis,
al-Nazariyyah al-Siyasiyyah al-Islamiyyah (Mesir: Dar al-Ma‘arif, 1966), 107.

Manakala bagi institusi masyarakat yang kecil seperti sebuah
keluarga dan dalam sesuatu perjalanan yang anggotanya cuma tiga
orang, arahan melantik ketuanya adalah berdasarkan:

Sabda Nabi SAW dalam Hadith yang diriwayatkan oleh Abu
Dawud.”

STy sl e (3N o 13
Terjemahan: Apabila tiga orang keluar dalam sesuatu
musafir, maka salah seorangnya hendaklah dilantik ketua.

Dan sabda Nabi SAW dalam Hadith yang diriwayatkan oleh
Imam Ahmad.*
r.h.b-i \.,.@.3.,\; \j/.ﬁ‘ Y ub)f}“ o My dfjg.; v ﬁ M
Terjemahan: Tidak boleh bagi tiga orang dalam perjalanan di
padang pasir, kecuali hendaklah dilantik salah seorang
mereka sebagai ketua.

Kedua-dua Hadith tersebut mengarah supaya melantik ketua,
walaupun di kalangan sebuah masyarakat yang sangat kecil dan
berbentuk sementara sahaja. Bagi Muhammad ibn °‘Ali ibn
Muhammad al-Syawkani (1759-1834), jika di kalangan sebuah
masyarakat yang sangat kecil dan berbentuk sementara sahaja
diarah agar melantik ketua, maka bertambah besarlah arahan agar
dilantik ketua dalam organisasi atau masyarakat yang lebih besar
seperti sebuah keluarga.”

Kelima, dalam Islam setiap individu Muslim adalah penguasa
yang mempunyai tugas serta tanggungjawab masing-masing.
Dengan itu, setiap orang bertanggungjawab terhadap tugasnya,
tanpa mengira sama ada dia penguasa besar atau penguasa kecil.**

Ibn Khalifah ‘Ulaywi, Al-Butiilah al-Haqqah wa Qabasiin Min Sirah ‘Ishrin
Batalan Islamiyyan (Damsyik: Maktabah al-Ghazali, 1980), 91.

%' Abii Dawud Sulayman ibn al-Ash‘ath al-Azdi al-Sajistani, Sunan Abi Dawud
(Syria: Dar al-Hadith, 1971), 3:81. (Kitab al-Jihad, no. hadith 2608-2609.)

52 Muhammad ibn ‘Alf ibn Muhammad al-Shawkani, Nayl al-Awtar min Ahadith
Sayyid al-Akhyar Sharh Muntaga al-Akhbar (Beirut: Dar al-Kutub al-
‘Ilmiyyah, 1995), 8:267. (Kitab al-°Aqdiyah wa al-Ahkam,” no. hadith 3862).

% Ibid., 267.

5% Ab. Aziz Mohd Zin, Psikologi Dakwah, 123.

Sabda Nabi SAW dalam Hadith yang diriwayatkan oleh al-
Bukhari dan Muslim.>

Terjemahan: Semua kamu menjadi penguasa dan semua
kamu bertanggungjawab terhadap jagaan masing-masing.
Seorang ketua adalah penguasa dan bertanggungjawab
terhadap orang jagaannya. Seorang lelaki adalah penguasa
dalam keluarganya dan bertanggungjawab terhadap orang
jagaannya. Seorang perempuan adalah penguasa dalam rumah
suaminya dan bertanggungjawab terhadap orang jagaannya.
Seorang khadam penguasa ke atas harta benda tuannya dan
bertanggungjawab terhadap jagaannya. Semua kamu adalah
penguasa dan kamu bertanggungjawab atas jagaan masing-
masing.

Hadith di atas menegaskan bahawa setiap orang adalah
penguasa, sama ada penguasa besar mahu pun kecil. Kesemuanya
memikul tanggungjawab masing-masing, termasuk dalam sebuah
keluarga dan pada benda-benda di bawah jagaannya.

Keenam, Allah SWT menjadikan pembesar itu sebagai
benteng kepada yang lemah dari yang kuat dan kepada yang
dizalimi dari yang menzalimi. Sekiranya tiada pengawasan dari
Allah SWT yang diwakilkan kepada pembesar ini nescaya tidak
berlaku keamanan dan hilanglah hak asasi manusia.

Sabda Nabi SAW dalam Hadith yang diriwayatkan oleh
Muslim.”’

%5 Ahmad ibn ‘Alf Ibn Hajar al-‘Asqalani, Fath al-Bari Sharh Sahih al-Bukhart
(Beirut: Dar al-Kutub al-‘Timiyyah, 1989), 5:88. (Kitab al-Istiqgrad wa Ada’ al-
Duyun wa al-Hajr wa al-Taflis,” no. hadith 2409). Baltaji, Sharh Sahih
Muslim. 12:529. (Kitab al-Imarah,” no. hadith 1829).

% Mahmid Shayt Khattab, Bayn al- ‘4gidah wa al-Qiyadah, (Beirut: Dar al-Fikr,
1983), 469.

5 Baltaji, Sharh Sahth Muslim, 12:542. (Kitab al-Imarah, no. hadith 1841).

Terjemahan: Imam (pembesar) adalah perisai, kaum
Muslimin berjuang bersamanya dan berlindung di sebaliknya.
Jika dia menyuruh kepada perkara takwa dan bersikap adil
maka pastinya dia mendapat pahala. Sebaliknya jika dia
menyuruh kepada perkara sebaliknya maka dia akan
menanggung dosa.

Hadith di atas menjelaskan kedudukan pembesar yang tinggi
dan mulia di dunia ini. Pembesar yang diamanahkan sebagai
pelaksana keadilan diumpamakan sebagai perisai. Dialah
bertanggungjawab melindungi kaum Muslimin dari ancaman
musuh dan juga menghalang permusuhan sesama sendiri di
kalangan kaum Muslimin.

Ketujuh, peruntukan ganjaran pahala yang berterusan kepada
sesiapa yang menjadi pencetus sesuatu kebaikan dan seterusnya
menjadi contoh ikutan kepada masyarakat.

Sabda Nabi SAW dalam Hadith yang diriwayatkan oleh
Muslim.®

Terjemahan: Dalam Islam, sesiapa yang melakukan kebaikan
maka dia mendapat pahalanya dan pahala orang yang
melakukan kebaikan tersebut selepasnya tanpa mengurangkan
sedikit pun pahala orang yang meniru kebaikannya itu.
Begitulah juga sebaliknya, barang siapa yang melakukan
kejahatan maka dia akan mendapat dosanya dan dosa orang
yang melakukan kejahatan tersebut tanpa mengurangkan
sedikit pun dosa orang yang meniru kejahatannya itu.

Hadith di atas merangkan tentang peluang mendapat pahala
yang berterusan kepada sesiapa sahaja yang perlakuan baiknya
menjadi contoh ikutan kepada masyarakat. Begitu jugalah
sebaliknya jika ia menjadi contoh ikutan masyarakat dalam
perkara yang tidak baik.

Golongan pembesar dengan pengaruh yang ada padanya,
lazimnya menjadi contoh dan ikutan masyarakat sebagaimana kata
pepatah Arab: al-Nas ‘ala Din mulikihim yang bermaksud; orang

%8 Baltaji, Sharh Sahth Muslim, 7:84-85. (Kitab al-Zakah, no. hadith 1017).

ramai selalunya menuruti tingkah-laku pembesar mereka.*®
Suasana ini menjadikan mereka sebagai golongan yang paling
berpeluang untuk meraih ganjaran pahala sebagaimana yang
dijanjikan Allah SWT.

Kelapan, Allah SWT telah menjanjikan kepada mereka yang
menunaikan amanah dan melaksanakan tanggungjawab dengan
ganjaran yang besar di akhirat. la bersesuaian dengan kedudukan
pembesar yang tinggi dan tanggungjawabnya yang besar kerana
mereka telah mencurahkan selurun pemikiran dan tenaga bagi
memastikan pengikut-pengikut mereka memperoleh manfaat yang
banyak dari kepimpinan mereka.

Sabda Nabi SAW dalam Hadith yang diriwayatkan oleh
Muslim.%

Terjemahan: Sesungguhnya pembesar yang berlaku adil akan
duduk di atas mimbar daripada cahaya di sebelah kanan Allah
SWT- dan kedua-dua belah tangan-Nya adalah kanan — iaitu
mereka yang berlaku adil dalam pemerintahan dan tidak
menyeleweng.

Hadith di atas menceritakan tentang ganjaran di akhirat yang
amat istimewa yang akan diperoleh oleh setiap pembesar yang
melaksanakan tanggungjawab kepimpinan mereka dengan penuh
keadilan sebagaimana yang diamanahkan oleh Allah SWT.
Tanggungjawab mereka ialah memimpin manusia termasuk diri
sendiri, keluarga, masyarakat dan negara sesuai dengan tuntutan
syariat untuk kemaslahatan dunia dan akhirat.

Seterusnya, sabda Nabi SAW dalam Hadith yang
diriwayatkan oleh al-Bukhari.”*

% Mahmiid Shayt Khattab, Bayn al- ‘Agidah wa al-Qiyadah, 469.

8 Baltaji, Sharh Sahih Muslim (Kitab al-Imarah,no. hadith 1827, 527).

61 Al-‘Asqalani, Fath al-Bari Sharh Sahih al-Bukhart (Beirut: Dar al-Kutub al-
‘Ilmiyyah, 1989), 2:182. (Kitab al-Azan, no. hadith 660).

Terjemahan: Tujuh golongan yang akan mendapat
perlindungan Allah pada hari yang tiada perlindungan kecuali
perlindungan Allah iaitu: Imam yang adil, pemuda yang
membesar dalam suasana beribadah kepada Tuhannya, lelaki
yang tergangtung hatinya dengan masjid, dua lelaki yang
berkasih sayang hanya kerana Allah, mereka bertemu dan
berpisah hanya kerana-Nya, lelaki digoda wanita jelita lagi
perpangkat lalu dia berkata: sesungguhnya aku sangat
takutkan Allah, lelaki yang menyembunyikan sedekahnya
hinggakan tangan kirinya tidak mengetahui amalan tangan
kanannya dan lelaki mengigati Allah bersendirian hingga
menitiskan air mata.

Hadith di atas dengan jelas meletakkan golongan pembesar
yang adil di tempat pertama di antara tujuh golongan yang akan
mendapat perlindungan Allah SWT pada hari kiamat.

Dengan memahami keterangan-keterangan di atas dapat
dirumuskan bahawa seperti al-Qur’an, al-Hadith juga memperakui
pengaruh dan peranan golongan pembesar Muslim dalam
masyarakat.

Perakuan Pemikiran Ulama terhadap Pengaruh dan Peranan
Pembesar Muslim

Tentang peri pentingnya aspek pembesar dalam Islam menurut
pemikiran ulama: Pertama, menurut Abt al-Hasan °‘Ali ibn
Muhammad ibn Habib al-Mawardi al-Basri al-Baghdadi (972-
1058), tujuan seorang pemimpin itu dilantik adalah sebagai
menggantikan Nabi SAW dalam urusan menjaga agama dan
mentadbir  dunia.  Justeru, melantik  pemimpin  yang

138



Jurnal Usuluddin (Julai — Disember 2013) 38:117-145

bertanggungjawab dalam urusan tersebut merupakan suatu
kewajipan yang disepakati oleh para ulama.®

Kedua, Ibn Khaldin (1332-1406) dalam bukunya Al-
Mugaddimah menyebut bahawa melantik seorang pemerintah itu
adalah satu kewajipan. Kewajipan ini telah ditentukan oleh syarak
dengan ijmak para sahabat dan tabiin. Ini berdasarkan peristiwa
apabila wafatnya Rasulullah SAW, para sahabat tadi segera
memberi bai‘ah kepada Abu Bakar serta menyerahkan urusan
mereka kepadanya. Di sepanjang perjalanan sejarah Islam, tidak
pernah orang ramai dibiarkan begitu sahaja tanpa seorang
pemerintah. Perkara ini kekal menjadi ijmak dan terus menjadi
dalil terhadap kewajipan melantik pemerintah.®

Ketiga, Ahmad ibn ‘Abd al-Halim ibn Taymiyyah (1263-
1328) pula, menyatakan di dalam kitabnya al-Siyasah al-
Shar ‘iyyah fi Islah al-Ra ‘i wa al-Ra ‘iyyah:*

¢ 2rd pgpiamy B ld plam YU V] pgrmbias (5 Y 20T & OB 8 Y]

Terjemahan: Wajiblah diketahui, bahawa memerintah urusan
manusia adalah sebesar-besar kewajipan agama, bahkan
agama tidak akan tertegak tanpa wujudnya pemerintah.
Maksud petikan di atas antara lainnya ialah, tersusunnya urusan
agama dan dunia itu merupakan suatu matlamat yang tidak
mungkin tercapai kecuali dengan adanya pemimpin.

Keempat, Abu Hamid Muhammad al-Ghazali al-Tusi (1058-
1111) menyatakan bahawa sesungguhya dunia serta keamanan
jiwa dan harta tidak dapat tercapai melainkan dengan adanya
sultan atau pemimpin yang ditaati. Hal ini dapat dibuktikan
dengan banyaknya berlaku fitnah di dalam masyarakat setelah
kematian dan ketiadaan sultan dan pemimpin di kalangan mereka.
Sekiranya keadaan ini berterusan dan pemimpin lain tidak dilantik,

82 <AlT ibn Muhammad ibn Habib al-Mawardi al-Basr1 al-Baghdadi, Al-Ahkam
al-Sultaniyyah (Beirut: Dar al-Fikr, t.t.), 5.

8 Ibn Khaldin, Al-Mugaddimah, 339.

® Ibn Taymiyyah, Al-Siyasah al-Shar ‘iyyah fi Islah al-Ra ‘i wa al-Ra ‘iyyah, 136.

nescaya akan berlakulah kacau bilau serta huru hara dalam
masyarakat dan akan merebaklah peperangan. Katanya:®

Terjemahan: Agama adalah sendi, sedang pemerintah adalah
pengawal. Sesuatu yang tidak ada sendi akan hancur dan
sesuatu yang tidak ada pengawal adalah akan sia-sia.

Kelima, menurut al-Anbari Khalid ‘All Muhammad, semua
lapisan masyarakat mengaku bahawa tanpa adanya seorang
pembesar, nescaya urusan keduniaan dan keagamaan akan porak
peranda. Sekiranya bukan kerana Allah SWT dan pembesar
nescaya hilanglah agama dan binasalah dunia.®® Beliau juga
berkata bahawa ulama salaf seperti al-Fudayl ibn ‘Iyad dan
Ahmad ibn Hanbal pernah berkata bahawa kalaulah kami
mempunyai doa yang mustajab, nescaya akan kami gunakannya
untuk mendoakan bagi sultan.”’

A. Hasjmy menyatakan bahawa berpandukan nas-nas yang
jelas dari al-Qur’an mahupun al-Hadith dan ijma’ ulama, hampir
semua aliran mazhab dalam Islam berpendapat bahawa
kepimpinan bagi umat Islam yang dipanggil khalifah atau imamah
adalah wajib hukumnya.®®

Dari penjelasan tentang peri pentingnya pembesar dalam
Islam, dapat difahami bahawa kehidupan sosial yang mantap
melalui kepimpinan diatur oleh Islam dengan tanggungjawab
pembesar, terutamanya tanggungjawab menjaga Kkepentingan
orang ramai yang mesti dilaksanakan dengan sempurna. Dengan
itu, kehidupan sosial di antara pembesar dengan orang
bawahannya dan di antara sesama orang bawah berjalan dengan
teratur dan selamat.®® Oleh yang demikian, mewujudkan pemimpin
yang adil dan bertugas melaksanakan perintah Allah SWT dan
merealisasikan syariat Islam di kalangan umat adalah suatu

% Abii Hamid Muhammad al-TiisT al-Ghazali, Al-Igtisad fi al-I'‘tigad (Kaherah:
Maktabah Hajazi, t.t.), 105-106.

% Al-Anbar, Sistem Politik Islam, 128.

®7 Al-Anbar, Sistem Politik Islam, 128.

%8 Demikianlah menurut pendapat Ahl al-Sunnah, Murji‘ah, Syi‘ah, Khawarij dan
Mu ‘tazilah Kecuali pendapat al-Asam dari mazhab Mu ‘tazilah dan segolongan
kecil dari Khawarij. Lihat A. Hasjmy, Di Mana Letaknya Negara Islam
(Singapura: Pustaka National, 1970), 156.

8 Ab. Aziz Mohd Zin, Psikologi Dakwah, 246.

kewajipan yang amat penting dan utama bagi mengurus dan
menjaga maslahah ummah.

Berdasarkan kenyataan dan keterangan para ulama di atas
dapat disimpulkan bahawa golongan pembesar merupakan
golongan yang sangat berpengaruh dan mempunyai peranan yang
sangat besar dalam masyarakat. Justeru, Islam meletakkan mereka
pada status yang sangat tinggi jika pengaruh dan peranan yang
dimiliki digunakan secara amanah menurut apa Yyang
diperintahkan oleh Allah.

Penutup

Islam memperakui pengaruh dan peranan golongan pembesar
sama ada Muslim mahupun non-Muslim di dalam masyarakat atau
kumpulan mereka masing-masing. Perakuan tersebut dapat
difahami melalui al-Qur’an, al-Hadith dan pemikiran para ulama.
Al-Qur’an secara jelas memperakui pengaruh dan peranan
golongan pembesar antaranya dengan cara memaparkan banyak
cerita dakwah para rasul a.s terhadap mereka. Selain daripada itu,
al-Qur’an juga menjelaskan tugas asal manusia sebagai khalifah
Allah di muka bumi. Manakala perakuan al-Hadith terhadap
pengaruh dan peranan golongan pembesar dapat dilihat antaranya
doa Nabi SAW agar Islam dikuatkan dengan orang yang paling
berpengaruh ketika itu sebagaimana mafhum Hadith yang
diriwayatkan oleh al-Tirmidhi. Selain itu, ia juga dapat difahami
berdasarkan Hadith riwayat ‘Umar al-Khattab yang menerangkan
tentang kepentingan kuasa yang menjadi ciri utama golongan
pembesar, untuk mencegah kemungkaran. Akhir sekali,
berdasarkan pemikiran para ulama, peranan dan pengaruh
golongan pembesar diperakui apabila mereka meletakkan
golongan pembesar sebagai golongan sasar dakwah yang paling
utama. Bahkan para ulama bersepakat bahawa kepimpinan bagi
umat Islam yang dipanggil khalifah atau imamah adalah wajib.
Perakuan tentang pengaruh dan peranan golongan pembesar
seperti yang dinyatakan diatas membuktikan bahawa dakwah
kepada mereka adalah sangat penting.

